
        Ndiqni përditësimet e DHSK-së në faqen tonë “Aktuale”, në profilet Twitter dhe Instagram si dhe në kanalin Youtube 

 

   

 

Për të marrë pjesë në informimet javore të DHSK-së, ju lutemi kontaktoni në MediaKSC@scp-ks.org. Për informacione të mëtejshme rreth mbrojtjes 

së të dhënave personale në Dhomat e Specializuara të Kosovës, shihni në https://ëëë.scp-ks.org/sq/njoftim-privatesine 

 

Përditësim për shtypin  
 
Mirë se vini në informimin javor të Dhomave të Specializuara të Kosovës, ku synojmë t’u ofrojmë gazetarëve 
informacion të përditësuar mbi zhvillimet e fundit në Gjykatë dhe mundësinë për të bërë pyetje. 

  
Më 12 tetor, Gjykatësi i Vetëm për Gjykimin e Çështjes Thaçi dhe të tjerët, lidhur me ndikim të pretenduar 
ndaj dëshmitarëve, caktoi datën e shqiptimit të Aktgjykimit për më 17 nëntor, në orën 10:00 paradite. 
Aktgjykimi do të shqiptohet publikisht dhe mund të ndiqet nga galeria për publikun në Hagë, si dhe përmes 
faqes së internetit të Dhomave të Specializuara të Kosovës në tri gjuhët e gjykatës, shqipe, serbishte dhe 
anglishte. 
 
Për të ndjekur seancën nga galeria për publikun në Hagë, nevojitet regjistrim paraprak. Personat e interesuar 
mund të regjistrohen paraprakisht duke çuar mesazh elektronik në adresën PUBLIC@scp-ks.org me emrin 
dhe mbiemrin, datëlindjen dhe numrin e letërnjoftimit ose pasaportës të personave që dëshirojnë të 
regjistrohen. Afati i fundit është data 27 tetor në orën 16:00. Dëshiroj të theksoj se vetëm personat që marrin 
konfirmimin me postë elektronike mund ta ndjekin seancën nga galeria për publikun. Konfirmimet do të 
dërgohen rreth dy javë para seancës. 
 
Në çështjen gjyqësore Hashim Thaçi, Kadri Veseli, Rexhep Selimi dhe Jakup Krasniqi, Trupi Gjykues, në dy 
vendime të veçanta më 12 dhe 13 tetor, miratoi versionet me më pak redaktime të transkripteve të tri 
deklaratave të dëshmitarëve dhe konstatoi se redaktimet e mbetura në to janë ende të nevojshme dhe 
proporcionale dhe në përputhje me mbrojtjen efikase të të drejtave të akuzuarve.  
 
Më 14 nëntor u bë publik një vendim i lëshuar nga Trupi Gjykues në tetor të vitit të shkuar. Në këtë vendim, 
Trupi Gjykues miratoi pjesërisht kërkesën e Mbrojtjes së Thaçit për të thirrur një dëshmitar të jepte dëshmi 
në gjykim. Trupi Gjykues rrëzoi kërkesën e Mbrojtjes që Mbrojtja e Viktimave t’i dorëzonte fletëthirrjen 
dëshmitarit dhe urdhëroi Zyrën Administrative ta bënte këtë. Gjithashtu, Trupi Gjykues i kërkoi 
Administratores të organizonte aspektet e tjera lidhur me dëshminë e dëshmitarit.  
 
Më 8 tetor, u bë publik një vendim i mëparshëm nga Trupi Gjykues, me të cilin miratoi pjesërisht kërkesën e 
Mbrojtjes së  Krasniqit për të pranuar si prova me shkrim një deklaratë dëshmitari dhe provat materiale 
shoqëruese. Trupi Gjykues rrëzoi kërkesën për pranimin e deklaratës së dëshmitarit me shkrim dhe i kërkoi 
Mbrojtjes së Krasniqit të njoftonte Trupin Gjykues deri më 6 nëntor 2025 nëse synonte të thërriste 
dëshmitarin përkatës të paraqitej në gjykim për pyetje nga pala kundërshtare.  

